
Mendian
egindako 
gazta, mahaira
‘Idiazabal Mendi Gazta’produktua aurkeztu
dute, «munduko onenetakoa»; Karlos Beloki
artzain bedaiotarra da gazta egileetako bat q5

DTolosako babarrunari gorazarre.Berritasunekin dator atzo Gipuz-
koako Foru Aldundian aurkeztu zuten aurtengo Babarrun Astea. Larunbateko ekoizleen
lehiaketaren epaimahaia gastronomiaren inguruko zazpi blogarik osatuko dute, eta
epaile gisa aritzeaz gain, aldi berean interneten ekitaldiaren berri emango dute.q3

I.GARCIA

Jubilatu eguna
antolatu dute
Abaltzisketan
eta Amezketan,
asteburuan
Abaltzisketarrak Larraitzen
elkartuko dira, larunbatean;
amezketarrek, berriz,
igandean ospatuko dute q6

Indarkeria matxistari
buruzko hausnarketa
zinemaren bidez
Mugarik Gabe erakundeak eta Tolosako
Udalak Zinemaldi Soziala antolatu dute,
bosgarren urtez; hilaren 22an eta 29an izango
dira emanaldiak, Leidor aretoan q2

Karlos Beloki artzaina Bedaion, bere artaldea zuzentzen. A. IMAZ

50 eta 58 urteko
zigorrak Zelarain,
Otegi eta Besanceri 
Jose Javier Mugika zinegotzi leitzarraren
hilketagatik zigortu ditu Espainiako Auzitegi
Nazionalak bi billabonatarrak eta leaburuarra;
De Prada epaileak bozka partikularra eman duq7



Itzea Urkizu

Mundu osoko indarkeria matxis-
ten inguruko ikuspegi globalago
bat emateko, nahiz indarkeriei
aurre egiteko alternatibak era-
kusteko helburuz, Mugarik Gabe
elkarteak antolatutako Zinemal-
di Soziala Tolosan izango da beste
urte betez. 

Bosgarren urtez antolatu du
jada, Mugarik Gabe erakundeak
Tolosako Udalarekin batera, Zi-
nemaldi Soziala. Aurkezpenean
udaleko berdintasun teknikaria
den Josebe Iturriozek azaldu due-
nez, «oso lan garrantzitsua» egi-
ten du erakunde honek, «genero
perspektiba lantzean». Iturriozen
arabera, gobernuz kanpoko era-
kunde gutxik jorratzen dituzte
halako gaiak euren modura Eus-

kal Herria mailan, eta indarkeria-
ren inguruko hausnarketa sako-
nak burutzen dituzte, gaia zehar-
lerro gisa landuz. 

Tolosako Udalaren filosofia,
arlo honetan, eragileeekin elkar-
lanean aritzea dela azaldu du Jo-
sebe Iturriozek, eta «krisi garai
honetan, gainera, elkarlanak
errekurtsoek bat egitea ahalbide-
tzen du». 

Askotariko indarkeriak
Mugarik Gabe erakundeko Aitzi-
ber Eguzkitzak eta Xabier Marti-
nezek azaldu dutenez, Zinemaldi
Sozialak «oso ondo» funtzionatu
izan du azken lau urteetan Tolo-
san. 

Mugarik Gabe GKEak, indar-
keria matxistez pluralean hitz
egiten du, nahita: «Hilketatik, eta
orokorrean, indarkeria fisikotik
haratago dauden indarkeria mo-
tak irudikatu nahi ditugu». Haue-
tariko indarkeria batzuk ezagutu
eta ikusten ez direnak direla dio-
te, eta beraz, zine proiekzio hauen
bidez, indarkeria psikologikoa,
sinbolikoa, estrukturala nahiz

ekonomikoa bezalakoak islatuko
dituzte Leidor aretoko pantailan. 

Azken urteotan gai honen in-
guruko sentsibilizazioa hazi egin
dela konturatu dira Mugarik Ga-
beko kideak, baina: «Batez ere in-

darkerien ondorioen gainean lan
egin dela uste dugu, eta ez horren-
beste arrazoien inguruan». 

Zinemaldi Sozialaren egitas-
moa Euskal Herriko mugimendu
feministekin elkarlanean burutu

Mota guztietako indarkeria
matxistak jorratuko ditu
Zinemaldi Sozialak
Azaroaren 22an eta
29an ospatuko da,
Mugarik Gabe
erakundearen eta
udalaren eskutik

Josebe Iturrioz, Aitziber Eguzkitza eta Xabier Martinez, aurkezpenean. I. URKIZU

SALGAI
]Etxe adosatua. Tolosan etxe
adosatua dago salgai: eguzki-
tsua da eta lau gela, bi bainuge-
la, komuna, egongela-jangela
handia, sukaldea, bi autoren-
tzako garajea, txokoa, 
jardina eta trastelekua ditu. In-
teresa dutenek, dei dezatela
678 267657 telefono zenbaki-
ra.

Iragarki laburrak

dutela nabarmendu dute, eta bik-
timismotik eta morbotik alden-
duriko kanpaina dela ere bai. Zi-
nemarena, ordea, ez da ekitaldi
bakarra izan. Tolosaz gain, Gipuz-
koako hainbat herritan ere buru-
tu dituzte zinema emanaldi
hauek, Enfrentamos todas las Vio-
lencias Machistas, Patriarkaturik
gabe denok jabe izeneko kanpai-
naren barruan. Besteak beste,
Martxan dokumentalaren gauza-
tzea, Euskal Autonomia Erkide-
goko hiriburuetan Zinema Mos-
tra, erakusketa bat eta Bilbon
egindako jardunaldi batzuk anto-
latu dituzte aurten, egitasmoare-
kin batera.

Bost pelikula Leidorren
Guztira, bost proiekzio izango
dira, Zinema Sozialaren barruan,
Leidor aretoan eskainiko dituzte-
nak. 

Datorren asteartean, 19:30etik
aurrera, Tere Costa zuzendaria-
ren ¿Por qué son importantes las
mujeres? film mexikarra izango
da lehen pelikula; indarkeria es-
trukturala jorratuko du filmak.
Honen ondoren, Lorella Zanardo-
ren Il corpo de la done film labur
italiarra proiektatuko dute. Tele-
bistak emakumeen gorputza nola
erabiltzen duen islatuko du, eta
indarkeria sinbolikoaren isla izan
nahi du. Azkenik, Pantojismo
film laburra eskainiko dute. 13
minutuko film laburra Bartzelo-
nan buruturikoa da, eta erregis-
tro informalagoa darabil, maita-
sun harremanetan ere sistema
patriarkalaren eraginik badela
erakusteko.

Azaroaren 29a izango da Zine-
ma Sozialaren bigarren eta azken
eguna. 19:30ean hasiko dira fil-
mak, eta 20 años izeneko Barbaro
Joel Ortiz kubatarraren film labu-
rra eskainiko dute lehenik. Ani-
maziozko pelikula honek, plastili-
nazko panpinen bidez tratu txa-
rren gaia jorratuko du. Jarraian,
Euskal Herrian bertan Mugarik
Gabe eta mugimendu feministen
artean ekoitzitako Martxan do-
kumentala izango da; mundu
guztiko emakumeak izango dira
protagonista. Bi saio hauek amai-
tu eta gero, eztabaidarako tartea
izango da Leidorren. 

Aipatzekoa da, emanaldi bakoi-
tzaren aurretik, ZureVision So-
cialVision IV izeneko spot sozia-
len lehiaketako hainbat spot iku-
si ahal izango dituztela
bertaratuek; kaleko jendeak bere
baliabideekin grabaturikoak
dira. 

‘Rutina’ zine forumean
Iazko Beldur Barik lehiaketan,
Cristina Gomez tolosarrak saria
jaso zuen Rutina film laburrare-
kin. 

Hain zuzen ere gaur izango da
Cristina Gomezen Rutina film la-
burra ikusteko aukera. Leidor
aretoan ostegunero izaten den
zine forumaren ondoren eskaini-
ko dute, 19:15ean eta 21:45ean.
1tolosa@hitza.info

Indarkeria mota bat
baino gehiago
erakutsiko dituzte
filmen bidez

Biktimismorik eta
morborik gabeko
egitasmoa dela
nabarmendu dute

Mugarik Gabe
erakundeak bosgarren
aldiz antolatu du
Zinemaldi Soziala

I. Urkizu

Gaur iluntzean hasiko da Leidor
aretoko zine ziklo berria. Bonuak
gaurtik azaroaren 28ra bitarte
erosteko aukera izango da.

Gaur jarriko
dituzte salgai
zine ziklo berriko
bonuak
Leidorren

Gaurtik hasi eta
abenduaren 15era
bitarteko filmak ikusi
ahal izango dira
bonuarekin

AZAROAK 17, OSTEGUNA
19:15. El padre de mis hijas +
Rutina.
21:45. El padre de mis hijas +
Rutina.
AZAROAK 19, LARUNBATA
19:30. Contagio.
22:30. One day.
AZAROAK 20, IGANDEA
17:00. Katu bat Parisen.
19:30. One day.
22:00. Contagio.
AZAROAK 21, ASTELEHENA
20:30. Contagio.
AZAROAK 24, OSTEGUNA
19:15. 13 asesinos.
21:45. 13 asesinos.
AZAROAK 26, LARUNBATA
19:30. Somewhere.
22:30. La voz dormida.
AZAROAK 27, IGANDEA
19:30. La voz dormida.
22:00. La voz dormida.
AZAROAK 28, ASTELEHENA
20:30. Somewhere.
ABENDUAK 1, OSTEGUNA
19:15. Amanecer.
21:45. Amanecer.
ABENDUAK 4, IGANDEA
19:30. Bi anai.
22:00. Bi anai.
ABENDUAK 5, ASTELEHENA
19:30. Bi anai.
22:30. Mientras duermes.
ABENDUAK 6, ASTEARTEA
17:00. Malabar printzesa.
19:30. Mientras duermes.
22:00. Mientras duermes
ABENDUAK 8, OSTEGUNA
17:00. Tintin.
19:30. Criadas y señoras.
22:00. Tintin.
ABENDUAK 9, OSTIRALA
22:30. Eva.
ABENDUAK 10, LARUNBATA
19:30. Eva.
22:30. Criadas y señoras.
ABENDUAK 11, IGANDEA
17:00. Tintin.
19:30. Tintin.
22:00. Eva.
ABENDUAK 12, ASTELEHENA
20:30. Criadas y señoras.
ABENDUAK 15, OSTEGUNA
19:15-21:45. Un cuento chino.

GZine zikloa

Imanol Garcia 

Aurtengo Babarrunaren Asteak
berezitasun bat izango du: Tolo-
sako babarrunaren ekoizleen
lehiaketan gastronomiaren ingu-
ruko zazpi blogari izango dira
epaimahaian, eta epaitzeaz gain,
beren blogetan lehiaketaren ja-
rraipena egingo dute. Beraz, in-
ternet bitartez bisita egingo dute-
nak kontuan hartuta, Babarru-
naren Astean 150.000 bisitaritik
gora izango direla esan dute anto-
latzaileek.

Gipuzkoako Foru Aldundian
egin zuten atzo ekimenaren aur-
kezpena. Bertan izan ziren Jon
Uriguen Berrikuntzako, Landa
Garapeneko eta Turismoko De-
partamentuko foru diputatua,
Ibai Iriarte Tolosako alkatea,
Asier De los Rios zinegotzia, Mari
Karmen Iradi Babarrun Elkarte-
ko lehendakaria eta Jose Carce-
ller Tolosako Babarrunaren Ko-
fradiako kidea. Iriartek Babarrun
Elkartekoak zoriondu zituen:
«Beraiek izan ziren altxor honen
balioaz ohartu eta elkartearen bi-
dez lanari ekin ziotenak». Tolosa-
ko alkateak Babarrunaren Aste-
ak dituen «sustrai sendoak» na-
barmendu zituen, kontuan izanik
izano diren bi lehiaketak hogei
urtetik gora dituztela dagoeneko.
Jon Uriguenek bertako produk-

tuak zabaltzeko teknologia be-
rrien erabilpena azpimarratu
zuen. «Asteburu erakargarria
izan da», esan zuen, eta Foru Al-
dundiak bertako produktuak bul-
tzatzeko apustua egiten duela
gaineratu zuen.  

Ezkoizleen lehiaketa, azoka be-
reziarekin batera, larunbatean
izango da, Trianguloa plazan.
Hiru sari banatuko dituzte: lehe-
nengoari 200 euro, txapela eta ga-
raikurra emango diote; bigarre-
nari, 150 euro eta garaikurra; eta
hirugarrenari, 100 euro eta garai-
kurra.

Epaimahaian parte hartuko
duten blogariak ondokoak izango
dira: Txaber Allue, www.elcocine-
rofiel.com; Cristina Martinez, gar-
bacinta.blogspot.com; Andoni
Munduate, www.theglutton-
club.com; Javier G&C eta Mar
G&C, www.gastronomiaycia.com;
Rafa Prades, www.cocina.es/-
blogs/conloscincosentidos; Iñigo
Galatas, blogs.diariovasco.com/-
sopadeganso; eta Astrid Gabilon-
do, www.miblogdepintxos.com. 

Enkantea
Ohikoa denez, sari banaketaren
ondoren, irabazlearen babarrun
lakari bat, hiru kilo zehazki, en-
kantean jarriko da. Iaz Joxe Muji-
ka izan zen irabazlea eta 2.200
euro ordaindu zituen Solbes

Gourmetek lakariarengatik. Di-
rua Maliko eskola batera bidera-
tu zen eta aurtengoan ere hara jo-
ango da. 

Azoka berezian, babarrun
ekoizleen postuez gain, baratzeko
beste hainbat produktu izango
dira salgai: Ibarrako piperrak, ba-
razkiak, fruta, odolkiak, gazta, ar-
doa, patea, eztia,... Tolosako Ba-
barrunaren Kofradiak ere bere
parte hartzea izango du. Izan ere,
25 kilo babarrun prestatuko di-
tuzte eta jendearen artean 800
anoa baino gehiago banatuko di-
tuzte. Janari laguntzeko, Eguzki-
tza eta Isastegiko sagardoa edate-
ko aukera izango da. Babarrun

bazkariak ere ez dira faltako, Ez-
peleta elkarteko hainbat taberna-
tan 500 bat bazkaldar izango baiti-
ra.

Larunbateko beste ekimena,
Txinparta elkarteak antolatzen
duena da: txapela nork jantzi on-
doen lehiaketa. Aurten, hamabi-
garren aldia izango da. Elkartean
bertan egingo dute, Arostegieta
elkartean, eta hainbat maila izan-
go dira.

Lehiaketa gastronomikoa
Igandean ere Tolosako babarru-
na goraipatzen jarraituko dute.
Izan ere, Gure Kaiola elkarteak
antolatuta, bi ekimen egingo di-

tuzte. Alde batetik, herri bazkaria
Zerkausian. Menuko protagonis-
ta, noski, babarruna izango da.
Baina ez nolanahikoa: aurreko
egunean ekoizleen lehiaketa ira-
bazi duenaren aleak erabiliko
dira. Izena emateko  607 672 709 te-
lefono zenbakira deitu behar da,
19:00etatik 21:00etara, edo igande-
an bertan, 10:00etatik aurrera,
Trianguloan egin daiteke. 500 la-
gunentzako prestatuko dute baz-
karia.

Goizetik, lehiaketa gastrono-
mikoa egingo dute 21 elkartek.
Kilo bat babarrun erabiliko dute
elkarte bakoitzeko kideek, hau
ere ekoizle irabazlearen baratze-
tik ateratakoa. Martin Berasate-
gi, Hilario Arbelaitz eta David de
Jorge sukaldariak izango dira
epaimahaiko kideak. 

Babarrun Astearekin bat egin-
go duen beste egitasmoa artisau-
tza azoka izango da. Bihar, larun-
batean eta igandean, 13 artisau
postu izango dira San Frantzisko
ibilbidean. Horien artean hiru es-
kualdekoak dira: Bidaniako Kia-
ra, Hernialdeko Testone eta La-
rraulgo Betiarte. 

Babarrunaren Astea, mundura zabalik
Larunbateko ezkoizleen lehiaketako
epaileak gastronomiaren inguruko zazpi
blogari izango dira 

Tolosako babarruna goraipatzeko asmoz,
asteburua ekitaldiz beteta izango da

Jose Carceller, Ibai Iriarte, Jon Uriguen, Mari Karmen Iradi eta Asier De los Rios, atzo egindako aurkezpenean. I. GARCIA

AZAROAK 18, BIHAR

p17:00-20:30.Artisautza azo-
ka San Frantzisko ibilbidean.

AZAROAK 19, ETZI

p09:00-14:00.Azoka berezia
Trianguloan.
p11:30.Txapela nor ondoen
jantzi XII. lehiaketa, Txinparta
elkartean.

p12:00.Tolosako Babarrun Ko-
fradiaren eskutik, babarrun
dastatzea.
p13:00.Tolosako babarrunaren
ekoizleen lehiaketaren sari ba-
naketa. Ondoren, irabazlearen
babarrun lakari baten enkan-
tea.
p14:00.Babarrun jatea Ezpele-
ta elkarteko hainbat taberne-
tan.
p10:00-14:30 eta 16:30-

20:30.Artisautza azoka San
Frantzisko ibilbidean.

AZAROAK 20, IGANDEA

p14:30.Herri bazkaria Zerkau-
sian, Gure Kaiolaren eskutik.
p16:30.Lehiaketa gastronomi-
koaren sari banaketa.
p11:00-14:30 eta 16:30-20:30.
Artisautza azoka San Frantzis-
ko ibilbidean.

GEgitaraua

Aurtengo babarruna hamabi eurotan
salduko da, iaz baino euro bat merkeago

D
Aurtengo urtea oparoa izan dela azaldu du Mari Karmen Ira-
di Babarrun Elkarteko lehendakariak. Krisia dela-eta eros-

keta errazteko, hamabi euro inguruan salduko dute babarrun ki-
loa, iaz baino euro bat merkeago. Guztira 28,5 hektarea erein dira,
eta iazko uzta berdintsua jasotzea espero da, 30.000 kilo. 55
ekoizle daude elkartean eta bataz beste, 4.800 metro karratuko,
500 kiloko ekoizpena izango dute.

AZAROAK 21, ASTELEHENA

p18:30ean.Larraulgo argazki
diaporama kultur etxean.
p19:30ean.Baserriko lanabe-
sei buruzko 15 eskulturen era-
kusketaren inaugurazioa, mu-
seoan.

AZAROAK 22, ASTEARTEA

p19:30ean. Gari-Lanak Errezi-
len, hitzaldia eta dokumental
emanaldia. Atala Kultur Taldea-
ren eskutik, kultur etxean.

AZAROAK 23,ASTEAZKENA

p19:30ean. Emakumeekiko
errepresioa Frankismoan. Sa-
turrarango adibidea. Hitzaldia,
Ander Leonen eskutik, kultur
etxean.

AZAROAK 24, OSTEGUNA

p19:00etan. Sagardo dasta-
tzea komentatua, Sagardo El-
kartearen eskutik. Katillu- Txulo
elkartean.

AZAROAK 25, OSTIRALA

p17:00etan.Umeentzako me-
rienda.
pOndoren.Eskulanak, Katillu-
Txulo elkartean.
p18:30ean.Larraul 2012 Eskola

Txikien Festaren herri aurkezpe-
na.
p19:30ean.Hernaniko Ozenki
abesbatzaren emanaldia, mu-
sika tresnen laguntzarekin, San
Esteban elizan.
p22:00etan.Mus txapelketa
Katillu-Txulo elkartean.

AZAROAK 26, LARUNBATA

p12:00etan. Idi proben erakus-
taldia.
p14:00etan.Bertso bazkaria
Aitor Mendiluze eta Jon Maia
bertsolariekin. Izena emateko
elkartean edo Herriko Osta-
tuan. Epea, azaroak 23 asteaz-
kena, 21:00etan.
p16:30-18:00.Erakusketa mu-
seoan, Larraulgo egutegiko ar-
gazkien aukeraketa.
p18:00etan.Untxi Belarriak
ipuina, Lupe Lekuona ipuin kon-
talariaren eskutik, kultur etxe-
an.

AZAROAK 27, IGANDEA

p10:00etan.Mendi irteera he-
rria ezagutuz.
p16:00etan.Pilota partidak
frontoian.
p16:30-18:00.Erakusketa mu-
seoan, Larraulgo egutegiko ar-
gazkien aukeraketa.
p18:00etan.Talo eta gaztaina
jatea Katillu-Txulo elkartean.

GEgitaraua
Espainiako kongresu eta senaturako hauteskun-
deak azaroaren 20an, igande honetan, izango
dira. Eskualdeetako hainbat herritan, Amaiur ko-
alizioaren aldeko argazkiak atera dituzte. Orain-

goan, Asteasu, Villabona eta Zizurkilen txanda
izan da. Azken bi herrietako bizilagunak bat egin-
da atera zuten koalizioaren aldeko argazkia, ho-
rrela bozka eskatuz. HITZA

AMAIURREN ALDEKO ARGAZKIAK 

Irudia qAsteasu-Villabona-Zizurkil

Asier Imaz Larraul

Larraulgo Kultur Batzordeak
kultur aste bete-betea osatu du
hurrengo asterako. Zazpi egun
ekitaldiz janztea lortu dute, atse-
den egunik utzi gabe. Hainbat

egunetan gainera, ekitaldi bat
baino gehiago egongo dira. 

Azaroaren 21etik 27ra, hitzal-
diak, erakusketak, bertsoak...
egongo dira. 

Kultur asteari hasiera argazki
diaporamarekin emango diote,
baserriko tresneriei buruzko era-
kusketarekin jarraituz. 

Azaroaren 26an, larunbatean,
bertso bazkaria egongo da Jon
Maia eta Aitor Mendiluzerekin.
Txartela erosteko epea hilaren
23an, asteazkenean, amaitzen
dela azaldu dute antolatzaileek. 

Zazpi eguneko
kultur egitaraua
antolatu dute 
Astelehenean hasiko da
kultur astea, kultur
etxean jarriko duten
Larraulgo argazki
diaporamarekin

Kultur Astearen barruan Mus Txapelketa antolatu dute, ostiralean. N. URBIZU

‘Hunger’ pelikula ikusteko
aukera Subegin, gaur

IBARRA ›Subegi Kultur Elkarte-
an Irlandari buruzko pelikulak
eskainiko dituzte ondorengo
asteetan, Autoeskola Antikapi-
talistaren eskutik. Gaur,
21:00etan, Bobby Sands eta
bere lagunen inguruko filma
eskainiko dute: Hunger (Gosea).

Aurrekontu parte
hartzaileen inguruko bilera 
ANOETA ›2012. urterako aurre-
kontu parte hartzaileak ahalik
eta modu gardenenean egiteko
helburuarekin bilera antolatu
du Anoetako Udalak. Batzarra
hilaren 26an izango da, udale-
txeko pleno aretoan,
11:00etan. Udalaren esanetan,
helburu hori lantzeko antolatu
dute bilera informatibo hau:
«Ideiak biltzeko eta gure asmo-
ak azaltzeko». Herritar guztiak
gonbidatu dituzte bertara.

Immigrazioari buruzko
erakusketa, kiroldegian 
ANOETA ›Kultur eta Kirol Aste-
aren barruan, antolatzaileak
lehen datuak ematen hasi dira.
Astelehenean adibidez, 45 ume
inguruk gozatu zuten Kontu-
kantoi ipuin kontaketa saioare-
kin. Bestalde, aste osoan zehar
immigrazioari buruzko erakus-
keta zabalik dagoela aipatu
nahi izan dute, kiroldegian.
Astean zehar goiz eta arratsal-
dez aurkitzen da zabalik, eta
larunbatean, goizez bakarrik.

DLaburrak



Asier Imaz Bedaio

K
arlos Beloki Zabalak
uda ardi artean pasa-
tzen du, Aralarko Arri-
tzaga txabolan gazta

egiten. Berak mendian egiten
duen gaztari, Idiazabal Mendiko
Gazta izena jarri diote. Marka
hau sustatzen, Gipuzkoako Foru
Aldundia eta Lurlan baserritar el-
kartea ari dira. 

Mendiko Gazta egiten, duela bi
urte, Zaldibiako Gerardo Gar-
mendia eta Bedaioko Karlos Belo-
ki hasi ziren. Aurten, euren artal-
deak batu ondoren, Mikel Etxeza-
rreta zegamarra eta Elixabete
Arrillaga zarauztarra elkartu
zaizkie proiektu honetara. Lau
artzain eta hiru ekoizle, guztira:
1.500 gazta. 

Arritzaga inguruko larreetan
Arritzaga txabola Aralarren
dago, Amezketako Ospela aldean.
Errepiderik iristen ez denez, era-
man beharrekoak traktorez edo
mandoz eramaten ditu Karlosek.
Aurten, maiatzaren 21ean igo zen
gora, eta uztailaren 17 itzuli zen
Bedaioko Ilorreta baserrira. Guz-
tira, 637 gazta egin ditu txabolan.

Arritzagan, 06:00ak inguruan
hasten da eguzkia iratzargailu la-
netan. Karlosek normalean, ilun-

tzean ardiak etxe inguruan uzten
ditu, goizean-goiz jetzi eta larrera
bidaltzeko. Ardiak Aralarren li-
bre dabiltzan bitartean, artzaina
gazta egiten hasten da txabolan:
«Gatzaria ematen zaio esneari,
eta hartzen duen bitartean, gosal-
tzen hasten naiz». 

Behin gosalduta, gatzariari
buelta batzuk eman eta garbiketa
lanak hasten dira. «Osasun saile-
tik eta Lurlanetik baldintza ba-
tzuk jartzen dizkigute, eta horien

artean garbitasuna dago. Bestea,
egiten dugun guztia fitxetan jar-
tzea da, horrela prozesu guztia
ongi kontrolaturik gelditzen da»,
dio Karlosek. 2009an hasi ziren
Mendiko Gazta proiektua aurre-
ra eramaten Lurlan eta Gipuzko-
ako Foru Aldundia. Horretarako,
bi txabola berritu eta hornitu zi-
tuzten, ardiak jezteko makinaria-
rekin. «Guk etxean ardiak maki-
naz jezten genituen, eta eurek
baldintza hori eskatzen zuten,

hau da, etxean ardiak jezteko ma-
kina izatea. Horrela, etxeko maki-
naren piezak gora eramateko au-
kera zegoen, eta kostu aldetik ho-
beto ateratzen zitzaien eurei.
«Guregana etorri zirenean,
proiektuan sartzeko prest ginela
esan genien, eta orduan, txabola
berritu eta egokitzen hasi ziren»,
azaltzen du Karlosek.

2010eko udaberrian, txabola
bukatzen ari ziren. «Iaz berandu
igo nintzen Aralarrera, eta horre-
gatik, berandu bukatu nuen, san-
tioen bezperan», gogoratzen du
Bedaioko artzainak. Ardiak men-
dira eramaten duela 13 urte ingu-
ru hasi zen Karlos. Ordura arte,
etxe inguruan edukitzen zituen:
«Beheko klimagatik edo ez dakit
zergatik, ardiak ez ziren ondo ibil-
tzen: sudurrak hartuta, mukie-
kin… Gero hiru urtez, Balerdi in-
guruan ibili genituen, Amezketa-
ko herri lurretan. Duela 10 urte
inguru hasi ginen Aralarrera era-
maten, Arritzagako txabola
errentan hartuta». 

Mendian ardiak jezten, etxera
eraman gabe, duela hiru urte hasi
zela dio Karlosek: «Lehen urtean,
eskuz jetzi nituen, baina ardiak ez

ziren gustura ibili, etxeko maki-
nara ohituak baitzeuden». Arri-
tzagako eguneroko bizitzan ikasi
zuen mendiko gaztaren eta etxe-
koaren arteko lehen desberdinta-
suna. Honela kontatzen du berak:
«2010ean, gazta egiten hasi nin-
tzenean, mamia moldetan sartze-
rakoan, dena besoetan itsatsita
bezala gelditu zitzaidan. Zer ger-
tatzen da hemen? Zer egin diot
esne honi? galdetzen nion nire bu-
ruari. Ez diot ustez ezer desberdi-
nik egin ba. Koipea zen; behekoak
baino koipe gehiago du mendiko-
ak. Goian udaberrian ateratzen
den belarra oso aberatsa izaten
da, eta horrek ematen dio ezber-
dintasun puntu hori». Mendiko
Gazta proiektuak, izan ere, horixe
bilatzen du, dena erabat naturala
izatea; ez pentsurik eta ez beste
ezer, udaberriko larreak soilik.

Gazta egiterakoan, sekretu
asko daudela dio Karlosek, «ikus-
ten dena baino lan gehiago ezku-
tatzen baitu gaztak». Sekretuak
jakintza ere izaten dira, eta arlo
horretan, Migel aita zenak eta ha-
maika ikastarok erakutsia jar-
tzen du praktikan Bedaioko ar-
tzainak. 

Gazta egiteak bere sekretuak
baldin baditu, artzainak ere badi-
tu bereak, eta Karlosen kasuan,
badu bat konta ezin daitekeen ho-
rietakoa. Galdera bati erantzute-
rakoan ordea, agerian gelditzen
da: 

-Etxeko gaztaren eta mendiko-
aren artean, zaporeari dagokio-
nez, zein desberdintasun dago? 

- Andreak, arrebak eta koina-
tak esan didatenez, mendiko gaz-
ta hezeagoa da, gatzatsuagoa ate-
ratzen da; beste puntu bat dauka.

Puntu horrek harrera bikaina
eduki du merkatuan, eta eurak
ere jabetu dira horretaz: «Jende-
ak mendiko gazta eskatzen digu». 

Hiru ekoizleek, ordea, gazta
menditik jaistean Lurlanen esku
uzten dute, eta hauek zabaltzen
dute merkatuan Idiazabal Men-
diko Gazta. 

Udaberria iristen denean, ardiak hartu eta Bedaioko Ilorreta baserritik Aralarko Arritzaga txabolara joaten da
Karlos Beloki Zabala; udaberriko lehen belaze hauek dira ‘Idiazabal Mendiko Gazta’ren sekretua.

Mendiko gaztaren sekretuak

Karlos Beloki Bedaioko Ilorreta baserriaren inguruan, ardi latx mutur gorriekin. A. IMAZ

A. Imaz Tolosa

Idiazabal markako produktu be-
rri bat aurkeztu zuten iragan la-
runbatean, Tolosako Zerkausian,
Lurlanen eskutik. Idiazabal Men-
diko Gazta izena du produktu be-
rri honek, eta aurkezpen ekital-
dian ekoizleak, sukaldariak eta
Idiazabal markaren eta Tolosako
Udalaren ordezkariak egon ziren. 

Tolosako Fronton Jatetxeko
sukaldariak, Roberto Ruizek,
lore ugari bota zizkion Mendiko
Gazta izeneko produktuari, eta
lorpen handi baten aurrean aur-
kitzen ginela azaldu zuen: «Ahaz-
tuta zegoen zaporea berreskura-

tzea lortu dute gazta honekin; gal-
durik zegoen zaporea, esentzia». 

Errenteria eta Astigarraga ar-
teko mugan aurkitzen den Muga-
ritz Jatetxeko sukaldariak, Ando-
ni Adurizek, hitzen esanahiare-
kin alderatu zuen Mendiko
Gazta. Bere esanetan, sarri hitzei
bere esanahia aldatu egiten zaie;
oker erabiltzen direlako edo inte-

res hori dagoelako. Mendiko Gaz-
taren meritua hor kokatu zuen
sukaldariak: «Gaztari bere esa-
nahi osoa ematea lortu du».

Larunbatean Tolosan egon zi-
ren guztiek, eskerrak eman ziz-
kien artzainei, «munduko pro-
dukturik onenetarikoaren» aur-
kezpenean egotea eurentzat
ohore bat zela gaineratuaz.

«Munduko produktu
onenetakoaren» aurkezpena
Idiazabal markako
produktu berriaren
aurkezpenean Roberto
Ruiz eta Andoni Aduriz
sukaldariak egon dira 

Andoni Aduriz eta Roberto Ruiz sukaldariak aurkezpenean egon ziren. A. I.

Amezketako bazkarirako txartelak hartzeko epea gaur amaitzen da. I. T

M. Ugartemendia Aldaba

Kultur ekintzaz betetako udazk-
zen honetan, aldabatarrek ere
kultur asteburu bat antolatzea
erabaki dute. Honela, larunbate-
an eta igandean hainbat ekitaldi
izango dira auzotar guztientzat. 

Aldaban urte guztian zehar
hainbat ekintza antolatu dituzte:

talo jana, emakumeen eguna, es-
kulan ikastaroa, sendabelarren
tailerra, antzerkia, zinema, fes-
tak... Orain, kultur asteburua os-
patuko dute, eta abenduan ere  Al-
dabako argazki zaharrak bildu
eta hauekin erakusketa bat egite-
ko asmoa dute.

Kultur asteburua Aldabari bu-
ruzko dokumental batekin hasi-
ko dute larunbatean. Ondoren,
gaztain jatea egingo dute. Igande-
ko bazkarirako bakoitzak bere ja-
naria eraman beharko du. Ondo-
ren, karta jokoan ariko dira; eta
azkenik, txokolate eta txurroekin
amaituko dute ekitaldiz betetako
asteburua.

Aldabari buruzko
dokumentala auzoko
kultur asteburuan
Gaztain jatea,
larunbatean, eta
bazkaria, igandean, ere
egingo dituzte, besteak
beste, auzokideek

Aurten ere gaztain jatea egingo dute Intxur elkartean. HITZA

AZAROAK 19, LARUNBATA

p19:30.Aldabari buruzko doku-
mentala.
p20:30.Gaztain jatea Intxur
auzo elkartean.

AZAROAK 20, IGANDEA

p14:30.Bazkaria.
p16:30.Karta jokoa.
p19:30.Txokolatea eta 
txurroak.

GKultur asteburua

M. Ugartemendia 

Abaltzisketako eta Amezketako
hirugarren adineko pertsonek be-
raien eguna ospatuko dute aste-
buru honetan. 

Abaltzisketan, larunbatean
izango da jubilatuen eguna. Urte-
ro bezala, Larraitzeko ermitako
meza eta ondoren bazkaria izan-
go da. Bazkalostea trikitilariekin
alaituko dute. Aurtengoan hogei-
ta hamar lagun inguru dira elkar-
tzekoak.

Amezketan, berriz, igandean
ospatuko dute jubilatuen eguna.
Bertan Amezketan erroldatuta
dauden eta 60 urtetik gora dituz-
ten herritarrak parte hartuko
dute. Urteroko ohiturari jarraituz
meza nagusia eta bazkaria izango
dituzte. Ondoren, Bixente Goros-
tidi eta Unai Muñoa bertsolariak,
eta trikitilariak ere izango dira.
Oraindik bazkarirako txartelak
eskura daitezke, udaletxean.
Hala ere, epea gaur amaitzen da. 

Jubilatuen eguna ospatuko dute
Abaltzisketan eta Amezketan
Abaltzisketan
larunbatean eta
Amezketan igandean,
bazkariak egingo
dituzte jubilatuek

M. Ugartemendia 

LAB sindikatuak eta Euskal He-
rria Sozialista taldeak A20ko hau-
teskundeetarako Amaiur koali-
zioaren aldeko bozka eskatu dute.  

LAB sindikatuak lehenengo al-
diz eskatu du botoa alderdi politi-
ko batentzat. Benetan positibo-
tzat jo dute Amaiurren iniziatiba
«eremu ezkertiar eta abertzalean,
alderdikarien gainetik, Madrilen
euskal herritarrok erabakitzeko
daukagun eskubidea herri mo-
duan» defendatzeko duen ekime-
na.

Krisialdiaren hasieratik «en-
presak hustu eta kaleak bete» di-
rela esan du LABek, eta hiru gre-
ba orokor ere bete dituztela. Ho-
nela, euskal langileriak
«alternatiba bat aldarrikatu»
duela dio. Eta, orain, alternatiba
hori «erreal» bihurtzea nahi dute.

«Espainiar Estatuaren menpe-
kotasun politikoak hondamen-
dia» ekarri duela eta Madrilek
hiru erreforma «inposatu» dituz-
tela uste dute. Guzti hau, «PNV-
ren babesarekin». 

Eredu ekonomikoa eta soziala
aldatu «nahi eta behar» dela uste
dute, baina aldaketa horiek ezin-
go dira egin «berton erabakitzea
galarazten badigute». Madrilen,
«euskal langileriak gai ekonomi-
ko eta sozialetan erabakitzeko es-
kubidea» defendatu behar dela
uste dute, eta horretarako inizia-
tiba egokitzat jotzen dute Amaiu-
rrena.

«Eraldaketa soziala»
Euskal Herria Sozialista taldeak
ere Amaiurrentzat eskatu du boz-
ka. Taldearen ustez, koalizioa
aurkeztu zenetik «espainiarren
urduritasuna handitzen joan
zen». Urduritasun honen arrazoi
bezala ikusten dute «milaka lan-
gile eta gazterentzat» Amaiurrek
oinarrizko zerbait ordezkatzea:
«eskubide demokratikoen eta
eraldaketa sozialaren aldeko in-
darra».  Euskal Herria Sozialistak
Amaiurrentzat eskatu du bozka,

hainbat arrazoiengatik. Alde ba-
tetik, Amaiur koalizioak adierazi
zuelako Euskal Herriaren eskubi-
de demokratikoak nazio bezala
aitortuak izango zirela. Bestetik,
«espekulatzaile ekonomiko eta fi-
nantzarioek sortutako krisi eko-
nomikoari aurre egiteko, langile-
en eskubide ekonomiko eta sozia-
lak zapaltzea helburu duten
neurrien aurka» egingo zutela
adierazi zutelako. Era berean,
«enplegu duin eta kalitatezko ba-
ten aldeko neurriak» defendatu-
ko zituztela esan zutelako, eta bai-
ta «hezkuntza, osasun eta politi-
ka sozialetako eredu publikoen»
alde egingo zutela esan zutelako.

Arrazoi guzti hauengatik,
«Euskal Herriko langileen eta
gazteen zati handi batek, helburu
nazional eta sozialetan aurre egi-
teko aukera bezala» Amaiur ikus-
tea ez dute ezusteko bezala hartu.

Euskal Herria Sozialistak argi
ikusten du Amaiurren «oinarriz-
ko zutabea» ezker abertzalea
dela. Eta berari eskatzen dio «so-
zialismo internazionalistaren eta
klaseko independentziazko politi-
karen bandera altxatzea, langile
klasearen batasuna defendatuz».

LAB eta Euskal Herria Sozialistak
bozka eskatu dute Amaiurrentzat
LAB sindikatuak A20ko
hauteskundeetarako,
lehen aldiz alderdi
politiko baten aldeko
botoa eskatu du 

M. U.

Bihar Intxurre taldeko pilotariek
hainbat partida jokatuko dituzte
Ikaztegietako eta Alegiako pilota-
lekuetan. 

Batetik Ikaztegietan 19:30ean,
bi partida jokatuko dira. Lehenik,
paleta goma modalitatean, Intxu-
rre taldeko Senperena eta Artea-

ga, Hernaniren aurka jokatu
dute. Bigarren partida, Intxurre-
ko Urretabizkaia eta Esnaolak jo-
katuko dute, Ilunperen aurka.
Hauek eskuz ariko dira senior
mailako binakako txapelketako
finalerdietan.

Alegian ere beste bi partida jo-
katuko dira. Lehenengoan Intxu-
rreko Goikoetxea eta Garin, Ber-
garako bikote baten aurka ariko
dira. Eskuz binaka, kadete maila-
ko lehenengo faseko partida joka-
tuko dute. Gero, Intxurreko bi bi-
kote ariko dira elkarren aurka:
Oria eta Murua, Nazabal eta Muji-
karen aurka. Hauek, eskuz bina-
ka ariko dira, jubenil mailan.

Intxurrekoak Alegian eta
Ikaztegietan ariko dira
Bihar lau partida
jokatuko dira,
Ikaztegietako eta
Alegiako frontoietan,
19:30etatik aurrera 

ABALTZISKETA

Azaroak 19,larunbata
p13:00.Meza, Larraitzeko ermi-
tan.
pOndoren.Bazkaria Ñañarri Ja-
tetxean. Bazkalostean, trikitila-
riak.

AMEZKETA

Azaroak 20,igandea
p11:15.Meza nagusia.
p13:30.Bazkaria Beartzana Ja-
tetxean. Ondoren, Gorostidi eta
Muñoa bertsolariak eta trikitila-
riak izango dira.

G Jubilatu egunak

Erredakzioa 

Espainiako Auzitegi Nazionalak
60 urteko kartzela zigorra jarri
dio Xabier Garcia Gazteluri, Jose
Javier Mugika Leitzako UPNko
zinegotzia hiltzeko agindua eman
zuela egotzita. 2001eko uztailaren
14an hil zuen ETAk Mugika, Lei-
tzan, bonba bat lehertuta. Talde
terroristaren kide izatea, hilketa,
lehergailuak izatea eta honda-
men terroristak egin izana lepo-
ratu dizkiote Garcia Gazteluri.
Delitu berberak egotzi dizkiete
Juan Carlos Besance billabonata-
rrari, Andoni Otegi leaburuarrari
eta Oskar Zelarain billabonata-
rrari, 58 eta 50 urteko espetxe zi-
gorra ezarri dielarik, hurrenez
hurren. Hildakoaren sendiak,
bere aldetik, 500.000 euroko kalte-
ordaina jasoko du, epaiaren ara-
bera. 

Boto partikularra
Auzitegiak epaiketa errepikatu
behar izan zuen, mikrofono bat
zabalik zegoela, Angela Murillo
epaileak akusatuei esandakoa za-
baldu ostean («Emakume gaixoa.
Eta zerri hauek barre egiten dute
gainera!»). Gainera, auzipetuak
atxilotu zituztenean 13 egun
iraun zuen inkomunikazio aldian
«jasandako torturak» salatzen ez
zien utzi epaileak. 

Epaiketaren amaieran Andoni
Otegik azaldu zuenez, «inork ez
zuen nahi alargunaren sufrimen-
duari iseka egin». Halaber, Ange-
la Murillo epailearen «gezurra»
salatu zuen.

Carmen Paloma Gonzalez,
Juan Francisco Martel eta Jose
Ricardo de Prada epaileek osatu
dute epaimahaia. De Padrak bes-
te bi kideekiko desadostasuna
erakutsi du, boto partikularra
eman baitu. Izan ere, haren ustez,
froga nahikorik ez dago zigorra
emateko, guztia polizia deklara-
zioetan baino ez delako oinarritu.
Gainera, De Pradak dio Mugika-
ren atentatua izan zenean Garcia
Gazteluk bost hilabete zerama-
tzala kartzelan.

50 urtetik gorako
zigorrak Besance,
Zelarain eta Otegiri
Jose Javier Mugikaren
aurkako atentatuagatik
zigortu dituzte; 
De Prada epaileak boto
partikularra eman du

Iñigo Terradillos Berrobi

Eskualdeko frontenis txapelketa-
rik zaharrena etzi hasiko da joko-
an, eta datozen hiru asteburue-
tan emakumezkoen eta gizonez-
koen lehia bizia izango da. 20 urte
betetzen ditu aurten Berrobiko
Ion Ander Izagirre Frontenis Txa-
pelketak, eta finkaturiko ekime-
na izaki, urtero bezala, harrera bi-
kaina izan du.

Hain zuzen ere, gizonezkoetan,
43 bikote ariko dira, eta banaka,
berriz, 32 lagun. Pasa den urteko
parte hartze kopuru beretsua
izango du aurtengoak, beraz, iaz
40 bikote eta 35 banakako aritu
baitziren. 

Ezin gauza bera esan emaku-
mezkoen parte-hartzeari dago-
kionez. Bi bikotek baino ez dute
izena eman txapelketarako.
Hauek finala jokatuko dute zuze-
nean, abenduaren 7an, 17:00etan.

Gizonezkoen kasuan, banaka
zein binakako erako sailkapen
partidak larunbat eta igande ho-
netan eta hurrengo asteburuan
jokatuko dituzte, goizez zein arra-
tsaldez. Final laurdenak aben-
duaren 3an jokatuko dituzte, bi-
nakakoak goizean eta banakako-
ak arratsaldean. Partida horietan
erabakiko dira hurrengo egune-
an, hau da, abenduaren 4an joka-
tuko diren finalaurrekoak. He-
men ere, binakakoak goizean ari-
ko dira, eta banakakoak
arratsaldean. Partida horietan
galtzaile direnek, hirugarren eta
laugarren posturako partidak
abenduaren 6an jokatuko dituzte,
10:00etan hasita. Irabazleek, be-
rriz, abenduaren 7an, arratsal-
dez, jokatuko dute finaleko parti-

da. Binakakoak 16:00etan ariko
dira txapela irabazteko lehian,
eta banakoak 18:00etan. 

Txus eta Elenek osaturiko bi-
koteak irabazi zuen iazko txapel-
keta, nesken mailan. Mutiletan
banaka Mikel Goitia izan zen txa-
pelduna, eta binaka Xabi Romero
eta Eduardo Lobo bikoa.

www.izagirrefrontenistxapel-
keta.com webgunean egingo dute
antolatzaileek txapelketaren ja-
rraipena. Bertan daude ikusgai,
esaterako, parte hartzaileen ze-
rrendak, partidetako ordutegiak
edota iazko txapelketako argaz-
kiak. 

Antolatzaileak «gustura»
Frontenis Txapelketako antola-
tzaileak «pozik» daude ekimenak
urtero duen harrera onarekin.
«Egonkortu egin dela txapelketa
esan daiteke, eta hori gustura
egoteko modukoa da». Hori bai,
penaz agertu dira aurten emaku-
mezko gutxi animatu direlako. 

Etzi hasiko dira entzuten 
Ion Ander Izagirre Frontenis
Txapelketako pilotakadak
Hogeigarren urtea du
aurten txapelketak;
antolatzaileak gustura
daude «urtero duen
harrera onarengatik»

Pasa den urteko txapelketako mailan ezberdinetako lehen hiru sailkatuak. HITZA

Bihar ez da kultur etxea
zabalik izango 

LEABURU ›Udaletik azaldu
dutenez, bihar ez dute zabaldu-
ko kultur etxea. Hain zuzen ere,
igandean, hau da, hilaren 20an
Espainiako Gorte Orokorretara-
ko hauteskundeak izango dira,
eta kultur etxea bozkatzeko
gune bezala erabiliko dutenez,
ezingo dute zabaldu.

DLaburrak ‘Un cuento chino’ bihar 
eta igandean, zineman

LEITZA ›Un cuento chino filma
izango da ikusgai asteburu
honetan Leitzako zineman.
Sebastian Borensztein zuzen-
dariaren filmak gizon bakarti
baten bizitza kontatzen du.
Zoriak hala nahi izan zuelako,
zerutik jaitsi den behi baten
ondorioz, argentinarraren bizi-
tza txinatar batekin batuko da.
Filma bihar izango da ikusgai
22:30ean, eta igandean
19:30ean. 6 euro ordaindu
beharko da sarreragatik.

2 Hilberriak

MARTIN 
ARRUEBARRENA

MENDIZABAL 
Joan zara,

baina langileon artean
izango zaitugu beti.

LAB-CAF sail sindikala

BEASAIN, 2011ko azaroaren 17a

ESKELAK

943-65 56 95
tolosaldean@hitza.info



2 Agenda

2 Farmaziak

DEIALDIAK

pAduna.Kultur astearen 
barruan gaur, 20:00etan kultur
aretoan, Zer adinetan zer eta
nola jan hitzaldia izango da Ju-
lian Bereziartua medikuaren 
eskutik.
pAnoeta.Kultur eta kirol astea-
ren barruan gaur, 19:00etan Mi-
kelasagasti auditorioan Euskal
Jaian egindako bideoa ikusi
ahal izango da.
pTolosa.Gazte Topagunearen
urteurrena dela eta, gaur,
17:30etik aurrera, mahai futbol
eta ping-pong txapelketak
egingo dituzte.
pTolosa.Hizkuntza Politika eta
Hezkuntza batzordearen bilera
gaur, 18:30ean udaletxeko ba-
tzar aretoan.
pAlegia. Iturri Zahar guraso el-
karteak antolatuta, Patxi Izagi-
rrek heriotzari buruzko hitzaldia
eskainiko du, gaur, 18:00etan
kultur etxean.
pIbarra.Subegi elkartean Hun-
ger (Gosea) filma ikusteko au-
kera izango da gaur, 21:00etan.
Elkartean Irlandari buruzko peli-
kulak eskainiko ditu Autoeskola
Antikapitalistak.

ERAKUSKETAK

pTolosa.Tolosako Nazioarteko
Txotxongilo Zentroan, Topic-en,
Cannes herriko Arketal talde-
tailerrari eskainitako 
erakusketa ikusi daiteke otsai-
laren 12a arte. Bertan talde 
frantsesaren 150 bat pieza ikusi 
daitezke.
pAnoeta.Kultur eta kirol 
astearen barruan hilaren 19a 
bitarte kiroldegiko sarreran,
immigrazioari buruzko erakus-
keta ikusi daiteke. Ni ere pertso-
na 09:00etatik 12:30era eta
15:00etatik 21:30era bisitatu
daiteke.

D
Goiza Arratsaldea Tenperatura

2011-11-17
Eguraldia

Argitaratzailea: Tolosa Herria Hedabideak S.M.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: tolosaldea.hitza.info

Zuzendariordea: Imanol Garcia. Kudeatzailea: Jon Mujika.
Publizitatea: 661 678 818 tolosa@bidera.eu.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Albiztur, Alegia, Altzo, Amezketa, Anoeta, Areso, Baliarrain,
Belauntza, Berastegi, Berrobi, Elduain, Hernialde, Irura, Leitza, Tolosa, Villabona eta Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.M.ko kideak: 

Gipuzkoako
Foru
Aldundia 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA OSKARBI

ARRATSALDEA LAINOTUTA

BEROENA 20°
HOTZENA 14°

GAUR

pTolosa.Tolosa, M. I.
Kale Nagusia, 7.
943 67 06 48.
pLekunberri.Azpiroz, M.A.
Aralar kalea, 43.
112.

HITZAk ez du bere gain 
hartzen egunkarian 
adierazitako esanen eta 
iritzien erantzukizunik.

2 Programazioa

28 KANALA

GAUR
p08:30.BIT.p09:00.Amaiga-
beko istorioa.p09:30.Tolosal-
dean Gaur.p10:00.Walker.
p10:30.Baserritar eguna.
p11:00.Euskadiko Aizkolari
Txapelketa.p11:30.Tolosaldea
Gaur.p12:00.Estetika.p12:30.
Berbetan.p13:15.Foofur.
p13:30.Tolosaldean Gaur.
p14:00.Walker.p14:30.Base-
rritar Eguna. p15:00.Euskadiko
Aizkora Txapelketa.p15:30.To-
losaldean Gaur.p16:00.Esteti-
ka.p16:30.Berbetan.p17:15.
Foofur. p17:30.Tolosaldean
Gaur.p18:00.Kafe t’erdi.
p18:30.Gipuzkoa Kultura.
p19:00.Bizitegia. p19:30.
Tolosaldean Gaur.p20:00.
Ikusmira.
(16:30etik 20:00etarako 
blokea lau orduro errepikatuko
dute)

TXOLARRE IRRATIA 
(107,6 edo www.txolarre.org)

GAUR
p11:00.Tolosaldeko Ahotsa al-
bistegia.p12:00.Tolosaldeko
Ahotsa magazina: Mugarik
Gabe Gobernuz Kanpoko Era-
kundeak antolatutako zinemal-
di sozialaz eta Loatzo musika
eskolak antolatutako Xexili
egunaz ariko dira.
p13:00.Lehiaketa eta disko es-
kainiak.p13:30. Info 7ko albis-
tegia.p14:00.Tolosaldeko
Ahotsa albistegia.p16:00.
Gazte Zaparrada (Irulegi irra-
tia).p17:00.Kabitik plazara
saioa.p18:00.Tolosaldeko
Ahotsa magazina (errepikape-
na).p19:00.Tolosaldeko Aho-
tsa albistegia (errepikapena).
p20:00. Info 7ko albistegia.
p21:00.Berbenir (Txapa 
irratia).

2 Agurrak

Gipuzkoako Udal Euskaltegien Ongi Etorri Inter-
net lehiaketako saria eskualdean geratu da, Iba-
rran, hain zuzen, izan ere Iker Telletxeak jaso du
Ipad-a (irudian erdian). Ongi Etorri lehiaketaren
helburua «sarean Gipuzkoako Udal Euskaltegiak

ezagutzera eramatea, marka egitea eta ikasle be-
rriak erakartzea» da. Irailaren 26ean hasi zen, or-
dutik erabiltzaileek astero hiru galdeketa botatu
behar izan dituzte, eta galdera gehien zuzen eran-
tzun dutenen artean egin zuten bozketa.HITZA

UDAL EUSKALTEGIEN IPAD-A ESKUALDEAN

Irudia qTolosa


